
				এই পাতাটির মুদ্রণ সংশোধন করা প্রয়োজন। 
আলেকজান্দারের অভিযান 8ዓ
মাসিদোনিনা হইতে নূতন সৈন্য মধ্যে মধ্যে আনয়ন করিতেছিলেন। বাকিট্রায় অপেক্ষা কালে অনেক নূতন সৈন্য উপস্থিত হইল এবং আলেকজান্দার তঁহার অভাব মোচনে সমর্থ হইলেন। সিথিয়াননরপতির নিকট হইতে উপহার এবং বিবাহ বন্ধনে আবদ্ধ হইবার অনুরোধ পত্র সহ দূত আলেকজান্দার-সকাশে উপস্থিত হইল। শেষোক্ত অনুরোধ উপেক্ষিত হইল। খোরাসমিয়ানাধিপতি স্বয়ং মাসিদোনিয়াধিপতির নিকট উপনীত হইয়া কাম্পিয়ান সাগরের উত্তর ও পশ্চিম প্রদেশস্থ জনপদসমূহ অধিকার কারণের জন্য উপরোধ করিলেন। কিন্তু আলেকজান্দার ভারতবর্ষ-প্রবেশে অত্যধিক উৎসুক হওয়ায় বৰ্ত্তমানে এ উপরোধ উপেক্ষা করিলেন।
পরবত্তী দুইটী অভিযানের বর্ণনা সঠিক অবগত হওয়া যায় না। কাটিয়াসের মতে, আলেকজান্দার জারিয়াস্পা পরিত্যাগ পূর্বক তথ্যস নদী উত্তীর্ণ হইয়া মার্জিয়ান ( বর্তমান অকসু) নামক নগরে উপনীত হইয়াছিলেন। আরিয়ান এই অভিযানের কোনই উল্লেখ করেন নাই। বাকঢ়িয়ানগণ এখনও সম্পূর্ণরূপে বশীকৃত হয় নাই এবং সগডিয়ানগণ বিশেষরূপে দণ্ডিত হইলেও পুনৰ্বার বিদ্রোহ পতাকা উড্ডীন করিয়াছিল। প্রথমোক্তদের বিরুদ্ধে ক্রাটেরসকে প্রেরণ করিয়া, আলেকজান্দার স্বয়ং মরকন্দাভিমুখে প্ৰয়াণ করিলেন। পথিমধ্যে তশিখরোপরি অবস্থিত উচ্চ পৰ্ব্বত প্ৰাচীব দ্বারা বেষ্টিত ও পরাক্রান্ত সৈন্যাবলীদ্বারা সুরক্ষিত একটা দুর্গ অধিকার করিলেন। এই দুর্গ মধ্যে অক্সিয়াটীন নামক একজন বাকটিয়ান সামন্ত নিজ স্ত্রী ও কন্যাকে রক্ষা করিয়াছিলেন। এই কন্যাগণের অন্যতমরোক্সানা সৌন্দৰ্য্যের জন্য সুপ্ৰসিদ্ধা ছিলেন এবং আলেকজান্দার র্তাহার অপরূপ সৌন্দৰ্য্যে মোহিত হইয়া তাহাকে বিবাহ করিলেন।

